
Мағжанның мөлдір әлемі
М.ҚОЗЫБАЕВ  АТЫНДАҒЫ СОЛТҮСТІК ҚАЗАҚСТАН УНИВЕРСИТЕТІНДЕ “МАҒЖАН ОҚУЛАРЫ - 2022: ҰЛЫ ДАЛАНЫҢ РУХАНИ МҰРАСЫ” АТТЫ ХАЛЫҚАРАЛЫҚ ҒЫЛЫМИ - ТӘЖІРИБЕЛІК КОНФЕРЕНЦИЯ ӨТТІ. ОНЫҢ ЖҰМЫСЫН ПРОФЕССОР, ФИЛОЛОГИЯ ҒЫЛЫМДАРЫНЫҢ КАНДИДАТЫ ЖАНАР ТАЛАСПАЕВА ЖҮРПЗІП ОТЫРДЫ.

Жиынға қатысушыларды облыс әкімінің орынбасары Ғани Нығыметов құттықтап, игі тілегін жолдады. Ол өз сөзінде көзі тірісінде ұлт ақыны ретінде мойындалған, Мұхтар Әуезов 'бүгінгі күннің бар жазушысының ішінен келешекке бой ұрып, артқы күнге анық қалуға жарайтын сөз Мағжанның сөзі’’ деп улкен баға берген тағдыры қиын та- лантты тулғаның өмірі мен шы- ғармашылығы жас урпақ үшін үлгі-өнеге болып қала беретінін, алаштың ардақты улын улықтау мақсатында кешенді іс-шаралар атқарылып жатқанын жеткізді.
Университеттің тәрбие жұмысы, әлеуметтік мәселелер және жұмыс берушімен өзара әрекеттесу мәселелері жөніндегі басқарма мүшесі Ақмарал Тургалеева бұл бағытта көп істер тындырылғанын, суреткердің зор тұлғасын студенттерге таныту бағытында шығармашылық ізденістер жалғаса беретінін атап өтті.
Алқалы басқосуға қатысушылар алдында М. Қозыбаев атындағы Солтүстік Қазақстан университетінің профессоры Зарқын Тайшыбай "Мағжанның журналистік қызметі”, “Қызылжар-Ақпарат” ЖШС-ның директоры, “Мағжан” республикалық көркем- әдеби қоғамдық-саяси журналының бас редакторы Жарасбай Сүлейменов “Мағжан және Алаш арыстары” тақырыптары бойынша баяндама жасап, жырлары мөлдір сезімге, болмы- сы биік парасатқа толы ұлағатты қасиеттеріне нақты мысалдар келтірді.
“Z00М” арқылы байланысқа шыққан Түркиядағы Кастамону университетінің профессоры, РҺD доктор Орхан Сөйлемез, Л. Гумилев атындағы Еуразия ұлттық университеті “Қазақ әдебиеті” кафедрасының меңгерушісі Қайырбек Кемеңгер, әл-Фараби атындағы Қазақ ұлттық университеті шетел филологиясы және аударма ісі кафедрасы меңгерушісінің оқу және тәрбие ісі жөніндегі орынбасары, РҺD  доктор Айгүл Аппысбаева, Ұлттық ұлан академиясы тілдік дайындық кафедрасының бастығы Ақмарал Сәркенқызы, тағы басқалары Мағжан шығармаларындағы ұлттық рух, рухани құндылықтар, образдар жүйесі, тақырыптық-идеялық үндестік, ұстаздық- тәлімдік ілімдері, ақын поэзиясын ағылшын тіліне аудару тәжірибесі, тағы басқа мәселелер жөнінде ой- пікір өрбітті.

